
　〈無介帝粹然于天理人𢑱者也以故雖屢有彗孛之炅而國家康靖有繇然矣〉

九月初六日　皇太子卽位○尊皇太后周氏爲聖慈仁

壽太皇太后　母后王氏爲皇太后冊妃張氏爲皇后○

上　皇考大行皇帝尊謚曰繼天凝道誠明仁敬崇文肅

武宏德至孝純皇帝廟號憲宗○李孜省有罪伏誅僧繼

曉發原籍爲民方士太常卿趙玉芝鄧常恩等俱謫戍邊

四川番僧國師法王領占竹等悉降革職事幷追奪累次

誥勑印信儀仗發囘四川原居光相寺住居○罷吏部尙

書李裕及右都御史劉敷禮部侍郎黃景等皆附李孜省

者

十月丙子五鼓有星飛流起西北亘東南光芒燭地蜿蜓

如龍　朝宁之閒人馬辟易下詔求直言庶吉士鄒智上

疏言星變見于　朝廷蓋陽不能制陰之象也宜進君子

退小人正天下當自內閣始少師萬安恃權怙寵殊無厭

足少師劉吉附下罔上漫無可否太子少保尹直挾詐懷

奸至無廉耻皆小人也南京兵部尙書致仕王恕素志忠

貞可任大事兵部尙書致仕王竑秉節剛勁可寢大奸巡

撫南直誰都御史彭韶學識純正可決大疑皆君子也然

願　陛下法　太祖以待宮禁法太宗以任內閣則君子

可進小人可退而天下之治成矣夫豈不知下臣之不可

--

弄大綱哉然一操一縱卒無定守繇正心之功未之講也

疏上不報

　〈智四川合川人生而𨽾敏過人十二歲能文章羣經子史一過目卽不忘居龍衆庵貧無繼晷之給則掃樹葉〉

　〈蓄之焚以照讀書達旦如是者三年文思警拔數千言立就丙午領四川鄕試第一郡人集觀智馬上口占曰〉

　〈龍泉庵上苦書生偶竊三巴第一名世主許多難了事鄕人何用太相驚計偕道出三原時尙書王恕致仕家〉

　〈居智往見之且曰治道在進君子退小人方今小人在位羣邪肆毒智此行非但爲會試正欲上疏　聖天子〉

　〈使進君子退小人則天下其庶幾乎恕笑而不答〉

除進士李文祥爲陝西成寧縣丞

　〈文祥湖廣麻城入有才名與萬安孫弘璧同年道士安欲引文祥附已使弘壁延欵于家屬題畫鳩文祥卽奪〉

　〈筆作詩永云春來風雨尋常事莫把天恩作已恩安銜之文祥見浮沉世事者輒斥且詈惟與鄒智及御史湯〉

　〈鼐中書舍人吉人等十餘人往來高自標榜適詔開言路文祥上新政疏請一權立決進賢絀姦廣言納諫語〉

　〈過切直召詣左順門中官傳旨詰中興再造等語以爲不祥文祥從容辯對而出安遂票旨令吏部選除文祥〉

　〈繁難衙門作縣丞著歷練遂補咸寧〉

葬　茂陵○詔集議祧廟國朝自　德祖至　英宗九廟

已備及　憲宗山陵畢神主將升袝于制當祧廟乃下禮

部集羣臣議禮部尙書周洪謨侍郎倪岳議曰國家自

德祖已上無可復推則　德祖視周后稷　太祖視周文

武皆百世不祧　懿祖以下當以次祧遷今　憲宗升袝

當祧　懿祖宜于太廟寢殿之後別建藏祧主之所如古

夾室之制每歲暮合享則奉祧主仍居舊位以應古袷祭

